
Carnaval 2012: He ’j de kop al gek? 

He’j de kop al gek, las ik op ’n groot bröd langs de stroat 

Nee, ’t ging nicht oawer Carnaval, mer oawer ‘n hokfeest woar de jonge leu hen 
goat                      

M’r as ik oe leu deep in de oog’n kiek  

Dan krieg ik vanoavond ok geliek 

Ok iej hebt de kop al gek, ‘t  kan ’t nich aans 

Want Dinkellaand is het Carnaval weer maans    

 

‘t Doarp en de wiede umtrek, van de oawerloat töt in het veeld, 

Joa, van Brekkelkaamp töt Schellings, hef de prins zich toobedeeld 

Ne kleene wek in ‘t joar goat wie oet oons dak 

En heist wie oons in een kleurig pak 

 

’n kroetdaamp van ’t Karbid was nog meer good en wal optrökk’n  

Of ie leu hadd’n al wier het beste pak antrökken. 

Um Dinkellaand  kloar te maak’n veur ’n feest van alle meu 

Joonk en oald, keender en ool’n van daag’n, joa, zo as ie leu 

 

Moanden hebt ie leu d’r al an wèèrkt, 

Zoonder dat menigeen het van boet’n hef mèrkt  

Oavonden vergader, klussen en bouw’n an wagens en Gala 

 Ie leu haalt nich allenig het oonderste oet de kast, m’r ok oet de laa 

Niks wat te völ, het kon oe niks verdommen 

Want ie woll’n d’r good met veur ’n dag kommen 

 

Prins, Hertog groot en klèèn, Markies en Joonker , almoal met nen Sik 

Wat gaf oons dat almoal weer ’n heel ’n hoop schik 

Loat m ’r oawer an de wieze Road van Elf 

Dan verschient de beste hoogheden as van zölf  



Efkes geen crisis meer an de kop 

Nee wie heist noe ’n feestbok hoog in ‘n top 

Gen gedoo mear oawer ‘n vieftig meterbad 

De zwemboks geet noe efkes oet, want wie bint ‘t zat 

De Fusie tuske Dos en Sportclub, het geet d’r um 

Wel trekt an ’t langste eend, wiej of hun 

De bôsschoppen könt wal efkes zoonder Albert Hein 

Dan hew met Carnaval meer ruumte op ’t plein 

Met het voetbalvèld van Lattrop en Tilg’t efkes gen host 

Want voetball’n ku’w toch nich  met dizz’n kaal ’n vorst   

 

Road en burgervader, loat het noe m’r oawer an de Doarper hoogheden 

Dee in hun proclamatie hun geloof en trouw hebt beleden 

En oons almaol wat hebt beloafd met verschöt 

Zi ‘j  zet oe almoal an de kaant 

Groot Hertog en Sik nemt het heft in eagen haand 

Joa, hoalt oe me vast 

Want met dizze Markies knalt alles oet de kast 

Met ’n Hertog en ’n Sik oet ’t oosten 

Ku ‘j heel’n Carnaval wa proosten 

En nich te vergetten met die jonge krullende greunen an ’t bewind 

He ‘j dizze wekke geen kind 

En dizzen Prins met zienen Sik holt nich alleen van Vasselaovond vier’n 

M’r bint ok Poaskearls in hart en nier’n. 

 

Wat is ’t toch mooi da ‘j venaomd hier almaol hen bint kömm’n  

Al komt ie leu zundaags nig meer in grote drommen 

Hier klopt al eeuwenlang het hèrt van oonse gemeenschop  

In dizze oale Nicolaaskèrk daankt wie oons Leeven Heer  

Wat Hee oons leaven hef göffen an bliedschôp en plezèèr    



Zoonder Hem ku’w gen tred vedan 

Doar kan elkeen van op ân 

 

Ok Jezus höll wa van feestvier’n  

Al was Hee God zienen Zön in hert en nier’n 

Ne brult sleug Hee nig gearn oawer 

Dan gedreug Hee zich as ne brugg’n bouwer 

Zo was Hee eens maol in Kana met zien Moo 

En ok al was Hee d’r nog nig an too 

Hee dee zien eerste woonder 

Want he wol gen gedoonder 

Op Zien Woord wödd’n water de beste wien 

Zes krûken draank, den elkeen kon liên 

 

En doarin gaf Hee oons een ne beste bôsschop  

Leu, ie hooft het nich allenig te doon met water oet de poomp  

Ie hooft het nich allenig te doon met oale vodd’n  

“t leaven mot ok een feest können wodd’n 

Leu wes mear geröst 

‘t water is good veur ’n daaglijksen döst 

Op tied en plaats mag ’t veur groot en klèèn 

ok wa ietskes meer wèèn 

Bier, ne borrel of wien in ‘t gleaske   

A’j m’r beteun bint, dan is ’t good veur elk meanske 

 

Ok hier kan het woonder van Kana gebeuren 

A’j mekaa in ’t leaven van alledag op wilt beuren 

A’j doot wat leu van oe vroagt 

En ie oe op aanderman verloat 

A’j mekaa voorthelpt en drègt 



As oe beste nicht en neaf 

 

Zo kan ok carnaval ne brulfte wean 

Veur groot en veur klèèn 

Het kan het beste in oons noar boaven haal’n 

Al geet ’t leaven mangs deur deepe daal’n  

Völ will met mekaa, al hossend um de kerk 

Oons Leeven Heer zal schik hemm’n um zien lèvenswèrk 

 

loat goan, leu, de köttlepeerkes boom mòt wier braanden 

veur ’n Doarp en ummelaanden 

 

en a ’j te vol hebt host, en ie zit d ’r deur 

dan he ‘j met neije hoofiezers van hofpedicure Dinand gen gezeur 

 

Leu, holt in dizze daag’n n’kop d’r bie 

Dèènkt d’r an: eenmoal is het veurbie  

Dan streujt wie met Askegoonsdag aske op ’n kop 

Nee, ’t is waarachtig gen n’n mop 

Wie wilt deemeudig oonsen lèèvensweg voort zetten  

In de ankommende Vastenwekken 

  

Leu, loat oons noe in dizze baank’n 

Oonze Leeven Heer, met oonse feestmuts op, daank’n 

Met töt besloet:  

Dree moal Alaaf veur Hem, den oons dit plezeer hef geffen 

Alaaf Alaaf Alaaf !!! 

 

’n Doarp, 15 februari 2012 ,        

Pastor Jan Kerkhof Jonkman  


